
 

 לפ"ק  דשנת תשפ" חוה"מ סוכות                                                                                                                                                                                                                                                                                   בעזהשי"ת
   

 נו ה' אלקינו באהבה מועדים לשמחה ותתן ל 
 

 

 

'צווייטע אלפי אנ"ש שיחיו צו די געהויבענע לעכטיגע  ווידער  גרייטן זיך  דקדושה  מיט גרויס התרגשות  

  -  יע"א. קרית יואלבקרית מלך רב פק"ק  כ"ק מרן רבינו הגה"ק שליט"א של דמהימנותא אליבצ טעג' 

עס איז ידוע מפי ספרים וסופרים די גרויסקייט און הייליגקייט פון די הקפות, ווי צדיקים האבן מגלה  

אסאך מער ווי וואס מען קען אויפטוען    ' שמחת תורה' און    'שמיני עצרת' געווען אז מען קען אויפטוען  

הייליגע ירושה וואס    עררבינו שליט"א חזר'ט שטענדיג אז דאס איז אונז   , וויבמשך גאנץ ימים נוראים

זאמנעמען כאיש  צו זיך  וועלן מיר    דעריבער  -  .ת האחרוניםרבוה"ק זי"ע האבן אונז איבערגעלאזט בדורו

שמים   רחמי  זיין  מעורר  אחד  ובלב  און  דורך  אחד  ותחנונים,  תפלה  וחדוה  התעוררות  שמחה  דורך 

 דורותינו. על הנפש, און אנשעפן הויפענעס חיזוק ותקוה עלינו ועל בנינו ווהתרוממות 
 

 כלליות'דיגע אנווייזונגען:
ד, נישט אויפן פארקינג "ביהמ נעםפו שטח ארום דער גאנצער  איבערלאזן די קאר איבערן יו"טנישט  ביטע קארס:  •

 .  ( ערב יו"ט א האלבע שעה פארן זמן וועט מען אוועק שלעפן אלע קארס )לאט, און נישט אויף די גאסן ארום דעם ביהמ"ד.  

פונעם ביהמ"ד   זייט  זרח אויף מ  א נייע אריינגאנג צו די ווייבער שול  בויעטהיי יאר האט מען צוגעאריינגאנג:    פרויען  •
ביי    פאר 'פרויען'יאר ספעציעל צוגשעטעלט    2וואס מען האט די לעצטע  אריינגאנג  באזונדערע  די  . )ביים צפון ווינקל

 , וועט היי יאר נישט זיין אין באניץ פאר פרויען(.מערב( - )דרוםדי נייע פליגל אויף די רעכטע זייט פון ביהמ"ד 

ד איז דעזעגנירט 'נאר פאר פרויען', עס איז נישט ערלויבט "דער גאנצער שטח אונטערן ביהמ :  והיה מחנינו קדוש  •
 .ט ווערןפארסירוועט שטרענג אינעם גאנצן געגענט ארום, דאס דארט פאר קיין מענער/בחורים זיך צו דרייען 

התורה: • 'היכל    היכל  מיוחד  ראזענבערגדער  איז  התורה,  שעה    24'  לימוד  פאר  ונאר  נישט דעריבער  דארט  ועלן 
 .ביטע נזהר זיין בקדושת המקום  .קידושיםאדער הקפות, , את התורהקרי ,פארקומען קיין שום 'מנינים' לתפילה

  , צוריקישט לייגט איר נאויב  .צוריק לייגן די ספריםנאכן לערנען תיכף מען  זאלט "במשך פון יו : אין היכל  ספרים  •
 . טישן ווערן אנגעפילט, און די ט"קען מען אין דעם ספר מער נישט לערנען דעם יו

אין פאל פון א   .טעג וועט זיין צוגעגרייט טעימה קלה בהרחבה גדולה אין די גרויסע סוכה  3במשך די  טעימה קלה:  •
 .'חדר יחזקאל'און אין  'חק שטיבל'רעגן וועט דאס זיין אין 

ביי (  3  .קעגן איבער די וויין שטיבל(  2  חדר דוד.קעגן איבער  (  1  פאלגענד:   וויוועט זיין צוגעגרייט    : קאלטע וואסער •
 . אויפן פארטש פון ביהמ"ד( 5.  העכער די סינקס( אינדרויסן פון די סוכה 4 .אין חדר 'דוד לייב'די קאווע שטיבל 

( חדר  2/ חק שטיבל.    ראזענבערג( געווענליכע קאווע שטיבל נעבן היכל  1  : פאלגענד  וויוועט זיין צוגעגרייט    קאווע: •
 ( אינדרויסן פון די סוכה הגדולה. 3. )בביהמ"ד צפונית מזרחית(דוד לייב שע"י ר' יצחק עהרנפעלד ני"ו 

יום    .הקפותנאך די    : צ" ליל שמע  '.קרן ויואל משה'אין  אומזיסט    געווארן  צוגעשטעלט  זענען  :לאורחים   סעודות •
 נאך די הקפות. ת" יום שמח  , און פארטאגס נאך די הקפות.11:00 ביז 9:00 פון :ת " ליל שמח  נאך מוסף. :צ" שמע

  אינדערפרי.  9:00  "רגעפענט ווערן הו  טווע  די בנין  .בנין מבצר הכולליםאין    צוגעשטעלטוועט זיין  :  לאורחיםשלאפן   •
 .אַ שטאַרקע השגחהאויפ'ן פּלאַץ וועט זיין צוגעשטעלט טעג  3במשך די 

אין די פאלגענדע    האלטן די שטריימלעךפון שמחת תורה בייטאג, וועט מען קענען  במשך די הקפות    : עךשטריימל •
 און היכל צבי ראזענבערג. דוד חדר  ,חדר יצחק מארקאוויטש ,פאלישה חדרי פלעצער: 

פאר , ווען זיין צוגעשטעלט  און צום צאה"כ  נאנט צום עלות  ט זיךהיות די הקפות ענדיגהקפות:  די    שמח"ת נאך •
 . אין ביהמ"ד הגדול 'חדר דוד' ,לחם משנהקידוש צו מאכן און  קרית יואל וואס וואוינען ווייט, תושבי

, ויום שמיני עצרת לתפילת שחרית  את התורהמנין מיוחד לבני ארץ ישראל ליל שמיני עצרת לקרי  בני ארץ ישראל: •
 . אין ביהמ"ד הגדול 'חדר דוד'והקפות, 



 

 ליל הושענא רבה
 5:46 ת השחרעלו |  12:45| חצות  7:45 זמן ר"ת

 
ליל   צוזאמקומען  זיך  עס איז איינגעפירט בתפוצות ישראל 

זאל אכטונג  מ'הושענא רבה עוסק זיין בתורה ובתהלים, און  
זיך אויפפירן מיט   ון דברים בטלים און שמועסערייען,געבן פ

 א ערנסטקייט ביראה ובשמחה רבה.
 ( וכ"ה מנהג רבוה"ק - שמחת הרגל )חיד"א,

 

זיין  לרבינו שליט"א בפו"פ  זמן כניסה    כניסה: זמני   • וועט    ' דחוה"מ דיום  פאר די אורחים החשובים 
 בביתו נאוה קודש אויף צאנז קארט. , און מוצאי יו"ט נאכן באגלייטן,מנחה מעריב  צווישן )דאנערשטאג(

  ערב ד הגדול,  "דער משמש וועט פארקויפן הושענות אין פאליש פון ביהמ  זמנים פון פארקויפן הושענות: •
 . 12:00ביז  אינדערפרי    6:30יום הושענא רבה פון  ,  פארטאגס  3:00ביז  נאכמיטאג    4:00הושענא רבה פון  

 . שעה( 1¼ נעמט בערך דאס ליינען  ). בהיכלי הפאליש -  8:00בשעה   :מוקדם שנה תורהקריאת מ •

 . ביהמ"ד הגדולאין  10:00ום  רריינקומען א ארבינו שליט"א וועט כ"ק מרן   תורה:קריאת משנה  •

הושענא רבה  ' ריינקומען צום  וועט רבינו שליט"א א   11:45ה אום  ך משנה תור נא תיכף    שולחן הטהור:  •
 רימע ניגוני התעוררות. געזינגען ווערן וואביים טיש וועט כנהוג   .אין די סוכה הגדולה 'טיש

  .אלע אורחים החשובים שיחיו ר  רחבה וועט אויפגעגעבן ווערן פאה סעוד א •

 בחדרי ישראל דוב ויוסף אלי'.  - 11:45ובשעה  פאליש.בהיכלי ה  -  11:00 שעהב :מנין תהלים מוקדם •

תהלים: • טיש  נא  אמירת  בשעהכ'ן  אווע   1:00  בערך  שליט"א  רבינו  תהלים  ט  אמירת  צו  ריינקומען 
 שעה(. 1¾)אמירת תהלים נעמט בערך בביהמ"ד הגדול ברוב עם הדרת מלך 

 

 יום הושענא רבה 
 6:15 ת הנרות| הדלק 12:45| חצות  9:15 "שרקמן זף | סו 5:46 ת השחרעלו

 
 מדברי רביה"ק בעל דברי יואל זי"ע 

ר האבן דערלעבט דער אייבערשטער האט אונז געהאלפן, מי
א 'הושענא רבה', מען האלט שוין ביים זיך געזעגענען פון די  
מיר  וועלן  נאך  ווען  טאג,  לעצטע  די  איז  עס  טעג,  הייליגע 
האבן אזא טאג, לאמיר נישט ארויסגיין פון ביהמ"ד בחרפה  
עפעס  האט  מען  אז  הארץ  פרייליך  א  מיט  נאר  ובבושה, 

 אויפגעטוען פארן באשעפער.
 )תשכ"ז(                                                                              

 

   סוכה.גרויסע  די    ביים אריינגאנג פון  קאוועוועט זיין צוגעשטעלט  עס :קאווע •

אין די סוכה במשך פון א גאנצן    בה גדולה' ח'בהר אויך וועט זיין טעימה קלה מיט משקאות    טעימה: •
 טאג, פאר די חשובע געסט וואס קומען אן במשך די דאווענען. 

  7:00בשעה    /  בהיכלי הפאליש  6:00בשעה    /  דודמנין ותיקין' בחדר  '  :'שחרית  תפילת'מניני    פריערדיגע •
 בחדר דוד.  9:00בשעה  /  בחדר קילא 8:00בשעה  / מארקאוויטשבחדר יצחק  

זייטן, און א גרויס חלק פון    3דער בית המדרש וועט זיין אויסגעשטעלט מיט פארענטשעס אויף    זיצן: •
וועט    ,כדי צו קענען זאגן די הושענות אומגעשטערט  .)מיט א מקום חלל פאר די הושענות(  לכל מאן דבעיבענק  די  

 מוסף. נאך  ביז  פון ביהמ"ד  מען נישט ארויסנעמען קיין בענק



 

  ' שטריימל 'עס איז ראטזאם אז פארן דאווענען זאל מען לייגן דעם  :  האלטערס  ד' מינים  /  שטריימל •
די    .'היכל ראזענבערג'  חדר דוד, חדר יצחק מארקאוויטש, אדער אין  אין  'האלטערס  ד' מינים'און די  

 אלע וואס האלטן דאס אין ביהמ"ד הגדול, ווערן געבעטן דאס ארויס צו נעמען תיכף נאך די דרשה.

קדומים: • פאר    אהבת  מיוחד  מקום  קדומים 'דער  געהעריג    'אהבת  זיין  שוין  וועט  זייט  דרום  אויף 
)דאס פלאץ איז  פון פאריאר.    פילפאכיג בעסער אהערגעשטעלט, די פלאץ וועט זיין  בענקדי  צוגעגרייט מיט  

 .אנ"ש(אידן מ אויסדרוקלעך בלויז פאר די חשובע עלטערע 

רבה: • הושענא  פון    תפילת  אנגעהויבן  שחרית,  תפילת  צו  התיבה  לפני  זיין  יורד  וועט  שליט"א  רבינו 
 (. רן דאווענעןפאפארקומען בעזה"ש ברית'ן וועלן  )די פונקטליך.    10:00אום  ,ברכות

 . 1:00  בשעה בערך  דרשות הושענא רבה:  - .12:00 בשעה בערך אמירת הלל: •

אז יעדער זאל קענען מאכן    ,ספרי תורה אין אלע אפטיילונגען פון בית המדרש  5עס וועלן זיין    הושענות: •
גרויסע  בצד דרום וועט אויך זיין א  אין די נייע פליגל  .  די הושענות אויף זיין אפטיילונג  די הקפות ביי 

 חלל רחבת ידים מיט א ספר תורה צו קענען מאכן די הקפות. 

 נישט די הקפות ביי די הושענות. מאכן  אז בחורים וואס האבן אייגענע ד' מינים   דער מנהג איז •

אמירות הושענות  די אלע וואס פארבלייבן נישט צו די  מיר בעטן בכל לשון של בקשה פון    :בקשה נחוצה •
רבינו שליט"א, ביהמ"ד  ןזאל   פון  פון  ארויסגייענדיג  נישט שטיפן  וועלן  קלענערע    5, אלע  זיך  מנינים 

   .פון רבינו שליט"א  הדרשכן ענדיגן די  נא  מינוט 4-3אנהייבן 

  ומוספין   את התורה קרי ו לאמירת הושענות  מנינים   גרעסערע  2 רקומעןפא לןוועעס   :להושענות  מנינים  •
  2, אין די  פּאלישה  חדריאין  (  2  .שאטער  גרויסןאין    (1.  , ובעלי קוראתפילותבעלי  אפגעשמוסטע  מיט  

  3  יןאוועלן זיין מנינים    אויך  -   באזונדערע הקפות.  3ספרי תורות צו קענען מאכן    3פלעצער וועלן זיין  
 .דודחדר (  5 .חדר קילא( 4  .חדר יצחק מארקאוויטש(  3 :טיבלעךש  עקלענער

 . 'בחדר יצחק מארקאוויטש'פון רבינו שליט"א    'הושענות'ף נאך די  ת ומוס" קריהאויך וועט זיין א מנין ל •

 הי"ו. שלמה הערש קארנבלי ווער עס וויל דאווענען פארן עמוד, זאל זיך מעלדן צו ר'  בעלי תפילות: •

מען זאל פארלאזן דעם  זייער אז  מען  בעט  מנין פון רבינו שליט"א,    כן פאר די וואס פארבלייבן ביז נא •
 דעם בית המדרש צו די הקפות.  צו קענען צוגרייטן ,גלייך נאכן דאווענעןביהמ"ד הגדול 

   . אין די סוכה הגדולה  ,טישרבינו שליט"א אריינקומען צום  וועט    ,מוסף  תפילתתיכף נאך    שולחן הטהור: •

 . אלע אורחים החשובים שיחיו פארעס וועט זיין צוגעשטעלט א סעודה רחבה  •

 ווער עס האט די מעגליכקייט זאל גיין אין מקוה אין די קלענערע בתי מדרשים ברחבי העיר. ט  המען בע •
 

 ליל שמיני עצרת
 5:48 ת השחר| עלו 12:45| חצות  6:15 ת הנרותהדלק

 
 והיית אך שמח לרבות ליל אחרון של חג 
 )סוכה מח:(

   .7:00  בשעה :וקבלת שבת מנחה תפלת •

 . 'חדר יחזקאל' אויך וועט זיך שטעלן כסדר מניני מנחה, אנגעהויבן פון נאך די הושענות אין  •

 . 8:30בשעה בערך  די הקפות אנהייבןרבינו שליט"א וועט  הקפות: •

לאורחים: • געסט    סעודה  די  יום טוב פאר  די שטאט  סעודת  צוגעשטעלט בהרחבה  פון אויסער  ווערט 
 תיכף נאך די הקפות.  ,'קרן ויואל משה' גדולה באולם 

 . גרויסן שאטעראין שולחן הטהור  רוועט פארקומען דע הקפות שעה נאך די  1½  שולחן הטהור: •



 

  סדר ואופן ההקפות
 יום שמחת תורה - שמחת תורהליל  - שמיני עצרתיל ל

 
 פאלגענד זענען אנווייזונגען למען הסדר עצהיו"ט: 

הגדול  :  אויסשטעל • המדרש  בית  גאנצער  די  דער  און  צד  פון    אפטיילונג)אריינגערעכנט  זיין     דרום(צד  צפון  וועט 
ירן דעם ברייטן ציבור לאלפים כ"י, עס איז דא בעז"ה פלאץ אינעם  אקאמאדקענען  אויסגעשטעלט צו  

 לשמוח בשמחת התורה. )אויך צו קענען טאנצן אונטן(,גאנצן חלל הביהמ"ד  

די געיטס  אום שבת ויו"ט  רוקן    נישט   א איד עפ"י הוראות הגאון הדומ"ץ שליט"א טאר    פארענטשעס:  •
)עס לאזן אלעס כמו שהוא  מען  זאל    , דעריבערנישט צולייגן און נישט אראפנעמעןפון די פארענטשעס,  

 .TIE WRAPSאויך איז אסור עפ"י הלכה צו ניצן  וועט פארסירט ווערן(.

איז נישטא קיין שום 'חזקות' ביי די הקפות אויף פלעצער און  שליט"א ע"פ הוראות הדיינים    פלעצער: •
 וכל הקודם זכה!.   -אויף די פארענטשעס 

  3די    ארוםאייזערנע צוים    ןפארן כבוד פון די ספרי תורה האט מען געבויעט א  מקום מיוחד פאר ס"ת:  •
   בדרך כבוד. דארט שטייןזאלן קענען י די וואס האלטן די ספרי תורה  כד בימה, זייטן פון די 

אויף דרום    איז   מקום מיוחד פאר די חשובע חברי 'אהבת קדומים' שיחיו לאיוט"א  דער  אהבת קדומים: •
 פארברייטערט געווארן. פאכיג - פילאון איז היי יאר , זייט פון ביהמ"ד

  וועט זיין צוגעגרייט א אינמיטן די ערשטע שורה,  רמע'  פּלאטפא אויף די 'אהבת קדומים    רבני קהלתינו: •
 מכל רחבי תבל.   שליט"ארבני קהלתינו הק'  הגה"צחד פאר כבוד  וזונדערע מקום מי בא

, וועט זיין א מקום מיוחד  )אויף דער ערד(רמע'  רנט פונעם 'אהבת קדומים פּלאטפאפא  :דיינים ומורי צדק •
 מכל רחבי תבל.   שליט"א קהלתינו הק' ומו"ץ בדייני  ה"ג הר פאר 

אויף די אונטערשטע שורה, וועט זיין א    'רענטשעסאין צענטער פון די 'מזרח פא  :'פרנסי החגנדיבי לב ' •
נדיבים בעם   די  'י החג בצל הקודשספרנ'דעזיגנירטע מקום מכובד פאר די חשובע  , ביטע אויספאלגן 

 ארויפצושטיפן דארט.סדרנים און נישט פּרובירן זיך 

איז מיוחד פאר די בעלי בתים    ,פארענטשעס  אלע שטאקן פון    2די אונטערשטע    בעלי בתים נכבדים: •
   .ארויף גיין אויף די העכער שטאקן ןזאלאלע אברכים און בחורים ט המען בע נכבדים, 

עמרם הר"ר    המשורריםראש  ט די  , ווע תר טובהיו  "צכדי די ניגונים זאלן זיין מסודר ע  חברת משוררים: •
אויך האט מען  ,  פירן מיט די ניגוניםצו, אנאינמיטן ביהמ"דאויף א מקום מיוחד  הי"ו זיך געפונען    אקער

 . עצהיו"ט  ן קלאפןכדי די ניגונים זאלן אלע ווינקלען פון ביהמ"ד יא היי יאר צוגעלייגט נאך 'משוררים' 

בקשה: • אלע  אוכ  וויכטיגע  צו  יוצאת  הקריאה  אינגעלייט ן  און  כבוד   ,בחורים  תורה  ה  למען  זאל  של 
יעדער זאל    ה, נאר אדרבשטייטער/שנעלער וכדו'(  )העכער/שטילער,  ווירן דעם סדר ואופן הניגוניםע קיינער נישט מאנ

 . מיטהאלטן און קאפערירן לויט די אנווייזונגען פון די משוררים
 

 ן פאר די קינדער פארענטשעסספעציעלע אנווייזונגע
 

  מען קען גוט מיט   אווו ביים רינגד'  "פלאץ פאר די קינדער אינמיטן דער 'חלל הביהמ אסאך  עס איז דא   •
  (.בלייבןדארט  די זעקסטע הקפה זאלן נאר די עלטערע קינדער ז ראטזאם אז שמחת תורה בייטאג ביי)עס אי .האלטן

פון  האבן די אייגענע אחריות אויף זיין קינד, און  זאל יעדע טאטע    ,מלמדיםדורך די  השגחה    דיטראץ   •
 צייט צו צייט קומען צו די פארענטשעס זיך אומקיקן אויפן וואוילזיין פון זיין קינד. 

תורה  שמחת  ב(    ,ביינאכטיני עצרת  שמ  א(  :צוגעשטעלט נאר  די פארענטשעס פאר די קינדער וועלן זיין •
 . 'חדר ישראל דוב' און 'חדר יוסף אלי'' זיין פארמאכט(ווי אויך וועט  ) .נאכטביי  תורה שמחתאון נישט  ,בייטאג

זאל מען    אין גאנצן ביהמ"ד,   ער מען טרעפט א פארלוירענע קינדדא   /אויב א קינד ווערט פארלוירן    •
 .הי"ו  יושע קארנבלי מוה"ר   העסקןצו  פון פארענטשעס צוקומען אינמיטן  

 



 

 
 

 אחריות אויף יעדן טאטע וואס ברענגט קינדער צו די פארענטשעס עס ליגט א געוואלדיגע גרויסע 
 וויכטיגע פונקטן:  7אנצוזאגן פאר די קינדער די פאלגענדע 

 

נישט קריכן    : 2  .ח"ו נישט אראפשטיפן א קינד פון א פארענטשזיך נישט ארומקריגן איבער א פלאץ, און אוודאי    :1
אראפווארפן קיין זאכן, נאש, אדער גיסן  נישט  זיך אויפירן מיט דרך ארץ, און    :3  אין די בעק פון די ברענטשעס.

 אויג   ןכסדר האלטן אבשעת'ן זינגען זאל מען    :5  .הייסט'וואס מ  אויספאלגן די מלמדים און ממונים  :4  .'דווואסער וכ
הממונים   מלמדים  די  מיטזינגען  אויף  זיי  'צוזאמען'און  ציבור.  ,מיט  דעם  שטערן  צו  נישט  א   :6  כדי  אפשמועסן 

ו' און   : 7פונקטליכע צייט און פלאץ וואו און ווען מ'גייט זיך טרעפן נאך די הקפות.   די עלטערע קינדער פון כתה 
 העכער, זאלן גיין אויף די העכערע שטאקן. פון כתה ה' און אראפ, זאלן גיין אויף די נידריגע שטאקן. 

 

 יום שמיני עצרת 
 7:41| זמן ר"ת  12:45| חצות  9:15"ש רקמן זף | סו 5:48 ת השחרעלו

 
 'שאל מה דבעי -סגולת היום 

יבטן, און  יוואט מיט זיין באלראזוי ווי א קעניג וואס פארברענגט פ
'קענסט בעטן אלעס וואס דו דארפסט', אזוי זענען  הם  אי  זאגט  ער

 אידישע קינדער צו השי"ת אינעם טאג שמיני עצרת.
 ( נח  פרשת -  )זוהר הק'

 

די   אין  כוונה  מיט  דאווענט  עס  הושע  3ווער  שמע"טעג,  צ,  "ר, 
 ן דאווענען בכוונה א גאנץ יאר.ת, דער וועט קענע"שמח

 )הרה"ק החוזה מלובלין זי"ע בשם הבעש"ט הק'( 
 

   .אינדערפרי 8:00תהלים בהיכל ביהמ"ד הגדול לאמירת מנין  עס וועט זיין א    אמירת תהלים: •

 לימוד התורה. פאר דער היכל התורה וועט זיין צוגערישט  לימוד התורה: •

( געווענליכע קאווע שטיבל נעבן היכל התורה / חק שטיבל.  1  :פלעצער  3וועט זיין צוגעגרייט אויף    קאווע: •
 סוכה. גרויסע ( אינדרויסן פון די  3. צפונית מזרחית()ר' יצחק עהרנפעלד ני"ו  ( חדר דוד לייב שע"י2

 . אזייגער 10:00אריינקומען צו שחרית אום אי"ה רבינו שליט"א וועט   זמן שחרית: •

 ביעות'דיגע בענק פון א גאנץ יאר.  דער ביהמ"ד הגדול וועט זיין אויסגעשטעלט מיט אלע ק זיצן: •

. חוץ פון די  וועט זיין מיוחד לויט די זיצן פון די ימים נוראיםאויף 'צד צפון' און 'צד דרום',  צן  זינייע    יד •
 .האט בשעת'ן פארדינגען אנגעצייכנט אז דאס איז נישט פאר שמיני עצרתזיצן 'בצד דרום' וואס מען 

אורחים: • פאר  ווע  זיצן  צוגעלייגט  ר עס  פליגלט  נייעם  דרום    אינעם  צד  'גאנצע  באזונדערע    אאויף 
 ספעציעל פאר די חשובע געסט חברי אהבת קדומים ובעה"ב החשובים.   ,מיט בענק סעקשאן'

   בהרחבה גדולה. 'קידוש פּעקלעך' פארן גאנצן ציבור  וועט פארטיילט ווערןנאך אמירת הלל  •

 
 תפילת מוסף וגשם

 

נט די מקור הברכה און שפע פאר עבשעת 'תפילת גשם' ווערט געעפ
דעמאלטס מבטל זיין אלע גזירות  אידישע קינדער, ווי אויך קען מען  

 פון כלל ישראל.
 )ספה"ק(

 

ווערט   'וואו עס זענען אנגעשריבן די 'גמר החתימה  'קוויטלעך'די  
נאך נישט ארויסגעשיקט ביז שמיני עצרת ביי 'כתר', אויב איז מען 

 זוכה קען מען נאך איבערדרייען די קוויטלעך צום גוטן.
 ויחי(  רשתפ -)זוהר הק' 



 

 . 2:00-1:45 בערך וועט זיין תיכף נאך קריאת התורהיזכור   מזכיר נשמות: •

 . 2:15-2:00  תפילת גשם וועט זיין בערךזמן פון  תפילת גשם: •

זאל מען גיין שטייטלעך עס זאל  ,  אריינקומעןצוריק  ביי יזכור און ביים  פון ביהמ"ד  ארויסגיין    ביים   •
ביי די נייע צוגעבויטע חלק פון צד דרום, קען מען היי יאר ארויסגיין צו די    ה.נישט צוקומען צו קיין סכנ

 . 'מקוה רבינו' לעבןאדער אראפגיין צום קארידאר  ,גאס פון ביידע זייטן, מזרח און מעריב

 סוכה.גרויסע  ווענען וועט פארקומען דער קידוש פאר די אורחים אין די  נאכ'ן דא  קידוש לאורחים: •

 באולם קרן ויואל משה.  סעודה לאורחים: •
 

 מנחה ופרידה מהסוכהתפילת 
 . חדר אהרן צביו , לישפאחדרי ה אין  פארקומען כסדר וועלן  מנחהמניני  מנחה: תפילת •

   .אין ביהמ"ד הגדול 6:15 , בשעהמנין מנחה פון רבינו שליט"א •

   .6:30בשעה  ההגדול די סוכה  אין פרידה מהסוכה  שלש סעודות ו  פרידה מהסוכה:ס"ג ו •

רויפשטיפן אדער  נישט אזאל זיך    מען   ובתחנונים,  ברחמיםמען  בעט    ל כנהוג, די עפ  טרפ ווא  מען   ןווע  •
 .כדי עס זאל נישט צוקומען צו קיין סכנותארויפווארפן אויף פאראויס, 

וועט רבינו שליט"א   •   ריין אינעם אאין די סוכה, טאנצענדיג  ריקודין  די  מיט  אנהייבן  תיכף נאכן טיש 
 אויף עטליכע מינוט כנהוג.  , וואו מ'וועט ממשיך זיין בשירה וזמרה וריקודיןהגדול המ"דבי

כדי ס'זאל ח"ו נישט    ,פון אלע זייטיגע טירןצייטליך און  דעם גאנצן עולם, ביטע ארויסגיין  זייער  מ'בעט   •
 . ס פאר גאר א גרויסע שטיפעריי(ט )געווענליך קומט דעמאל  צוקומען צו קיין סכנה.

אין פאל פון רעגן, וועט רבינו שליט"א טועם זיין בסוכת ביתו נאוה קודש, דערנאך אריבערקומען צום   •
 ביהמ"ד הגדול לזמירות וד"ת וריקודין. 

 

 ליל שמחת תורה
 5:48 ת השחר| עלו 12:44חצות |  7:41 זמן ר"ת

 
דא   זענען  יאר דריי  עס  פונעם  במשך  נעכט  סדר    :הייליגע  דער  א( 

וואס פון זיי    .ג( שמחת תורה ביינאכט  .ב( יום כיפור ביינאכט  .נאכט
 אויף א גאנץ יאר. ,און שמחה ,יראת שמים ,ווערט נמשך אמונה

 )כ"ק מרן רבינו שליט"א( 
 

 פארטאגס, און נאך די הקפות.  2:00ביז  ן בליל שמח"תעוועט זיין אפ ד הגדול  " בביהמ די מקוה מקוה: •

  ' מניני מעריב והקפות'  גרעסערע 2 וועלן פארקומען ,נאכן געזעגענען פון די סוכה מניני מעריב והקפות: •
אל  שמו  יחדר)'צד צפון'    אויף   ביהמ"ד הגדול  , איןהדומ"ץ שליט"א  אוןת הגראשוב  :מנין גדול  ווי פאלגענד:

 . שעה 1בערך מעריב והקפות נעמט דער מנין  - .(בנימין, יוסף אלי', ישראל דוב
  . בראשות המלמדים שליט"א  ,ביהמ"ד הגדולב  מינוט נאכן געזעגענען פון די סוכה,  10  :קינדער הקפות

 .שעה 1בערך ½נעמט דער מנין   - . ןעדי עזרת נשים וועט זיין אפ -  .פארטיילט ווערן ממתקים  טעס ווע

  7:41בשעה    זמן ר"ת  ונעםפאנגעהויבן    -מינוט    5יעדע    -קלענערע מנינים מעריב והקפות  זיין    לןוועאויך   •
 זעה באזונדערע מעלדונג.  .שעה א דריי פערטלמעריב והקפות נעמט בערך . די מניני  03:10ביז 

אין  אלפי בחורי חמד    פאר דיפארקומען דער סדר הלימוד  אויך  וועט  היי יאר    :ודבוקה בך חבוקה  מעמד   •
 זעה באזונדערע מעלדונגען. .:2010 ביז  40:8 פון  ,'ראזענבערגהיכל '

 .12:15בשעה  הקפותעריכות ו ברוב עם  עט אריינקומען צו תפילת ערביתוורבינו שליט"א   מערבית: •



 

 והתעוררות סדר אמירת דברי תורה 
 

ביי    תורה  ליל שמחתרבינו שליט"א איז געווענליך משמיע ד"ת ודברי חיזוק והתרוממות ווי פאלגענד:   •
, ווי אויך בעפאר די פערטע הקפה  מאל(  3)עפ"י רוב  ביי די הקדמה    תורה  יום שמחת.  מאל(  3)עפ"י רוב  די הקדמה  

 . (הכנה צו די הייליגע זעקסטע הקפה), און בעפאר די זעקסטע הקפה  )הקפה דמשה רבינו(

,  בכל לשון של בקשה  אפעלירן מיר צו יעדן איינעם תורה יום שמחתבשעת די אמירת דברי תורה בליל ו •
זאל נישט דארפן שטיל מאכן יעדע פאר מינוט און מבלבל זיין  כדי מ'זאל זיך האלטן 'גענצליך שטיל',  מ'

   . אמירת דברי תורהדעם ציבור בשעת די 
 

עס איז א מציאות אז אויב עס איז גענצליך שטיל קען מען ב"ה הערן אין 'גאנצן בית המדרש', אבער  
'ווי  די  ביים  אדער  'פארענטשעס'  די  אויף  שמועסן  יחידים'  'עטליכע  נאר  אפילו  בית  ווען  פון  נקלען' 

דעריבער ווערט יעדער געבעטן אכטונג צו געבן אויף 'זיך' און אויף    .המדרש ווערט געשטערט דאס הערן
 . שקען אדער שטיל מאכן כמובן(י)ווי אויך זאל מען נישט ש  .שטיל די 'ארומיגע' צו זיין אינגאנצן

   . אלע ווינקלען פון בית המדרש  אין ביטע אויספאלגן די ספעציעלע עסקנים וואס זענען געשטעלט געווארן   •

 . בשעת די דברי תורה  מ'זאל זיך האלטן גענצליך שטיל  ,ביטע איבערגעבן אין שטוב פאר די עזרת נשים •

 

 יום שמחת תורה 
 7:40 מוצאי יו"ט| זמן  12:44| חצות  9:16"ש רקמן זף | סו 5:48 ת השחרעלו

 

 
יעדער איד איז זיין נשמה אנגעבינדן אין די הייליגע תורה, דעריבער 

ת איז יעדער איינער עולה צו די תורה וזאת "איז דער מנהג אז שמח 
 תורה פאר יעדן איינעם.ט נשפע א ברכה פון די  רהברכה, ווייל עס ווע 

 אמור( רשת פ - )מאור עינים 
 

, עס איז נישט ערלויבט צו מאכן דארט קיין  פאר 'לימוד התורה'נאר  צוגערישט    איז  :היכל ראזענבערג •
 שום מנינים, אדער עפעס אנדערש ווי לערנען.

'מניני   פלעצער פאר דיבאזונדערע   9איז צוגעשטעלט געווארן עס    :מוסף תפילתו מניני שחרית והקפות  •
א מנין נעמט    -א נייע מנין    מינוט  15יעדע    -  12:00ביז  אינדערפרי    7:45פון    אנגעהויבן  -  שחרית והקפות'

 זעה באזונדערע מעלדונג. .מינוט  10-15שעה און  2בערך 

פון  זמני העליות לתורה:  • זעה  .  שאטערגרויסע  אין    ,נאכמיטאג  002:  ביזאינדערפרי    008:  אנגעהויבן 
 באזונדערע מעלדונג. 

  צו קריאת התורה וואו מען וועט קענען   באלעמערסבאזונדערע    20זיין    לןעס ווע   סדר העליות לתורה: •
צייט.   גאנצע  די  זיין במשך  די    אויך א שולחן מיוחדעולה  '  ' כהנים'פאר  די  פאר  אויך    יוו.  'לויםאון 

 . 'קינדער טליתים'וועט אויך זיין ספּעציעלע    דארט, 'קינדער'פאר  טישןבאזונדערע  

די פרויען קענען אריין שיקן  )  'כל הנערים'פאר  אימיטן שאטער  איז צוגעגרייט    טישזונדערע  א בא  :כל הנערים •

לויט דעם סדר:   1:30ביז  מינוט    15יעדע    עס וועט פארקומען,  בנין הכולל(  אוןסוכה  זייערע קינדער ביים אריינגאנג צווישן  
 .מען וועט פארקויפן כל הנערים אויפן פלאץ()  .פארטיילן ממתקים פאר די קינדערוועט מען אויך   :45 :30:  15: 00

'סוכה   די מזונות מיט משקאות בהרחבה גדולה אין  ,עס וועט זיין צוגעשטעלט קידוש צו מאכן  קידוש: •
 . 'חדר יחזקאל'( אין ן פאל פון א רעגן וועט עס זיין אין 'חק שטיבל' אוןי)א  במשך פון א גאנצן טאג. הגדולה' 

 . בדיוק 10:30בשעה  ,רבינו שליט"אהגדול של מנין    תפילת שחרית: •

מען אין גרויסן ביהמ"ד ליינען    וועט  ,(1:00ביז    12:30פון  בערך  )במשך די הפסקה  תיכף נאך הלל פון רבינו שליט"א   •
 , מפטיר, חתן תורה, חתן בראשית.די קריאת היום

ליינען די  וועט  מען    אווו  'חדר אהרן צבי'אין  במשך די הקפות  אויך וועט זיין מנינים    קריאת התורה: •
 . ומפטיר  חתן בראשיתכדי צו קענען קויפן חתן תורה,  ,קריאת היום



 

 סדר הקפות יום שמחת תורה 
 

ווען א איד הייבט אויף זיין פוס צו טאנצן בשמחת התורה, קען ער  
 די גאנצע הייליגע טעג. ווי מתקן זיין מער

 )בשם הקדושת יו"ט זי"ע( 
 

מל איז  מ  שון'רקידה'  דהיינו  'מרקד',  גוט 'מלאכת  זיך  קען 
שלעכטס, און עס בלייבט איבער נאר    יאוועקווארפן דאון  'דורכזיפן'  

צדיקים האבן געזאגט אז דורך 'שמחת התורה' קען   -דאס גוטס.  
 מען מתקן זיין און ארויפטראגן אלע תפילות פון די הייליגע טעג.

 לשמח"ת(   -)דברי יואל 

 .1:00 בשעהבערך  רבינו שליט"א וועט בעזה"ש אריין קומען קפות:ה •

ואמירת לדוד מזמור, זאל מען פארלאזן דעם היכל ביהמ"ד הגדול, כדי צו קענען  תיכף נאך די הקפות   •
 . טיש צוגרייטן דעם בית המדרש צו די נעילת החג

 .פאליש די היכלי הוועט זיין אין   :של רבינו שליט"א קריאת התורה ומוסף •

און א גרויסער ציבור וויל  אדער פאר מוסף,  קריאת התורה,    האלט נאך פאראזוי ווי א גרויסער ציבור   •
 ווי פאלגענד:   ,באזונדערע פלעצער אלעםמנחה, האט מען מסדר געווען פאר  תפילת נען ע ושוין דאו

בחדר 'טע הקפה  7גלייך נאך די    :פלעצער  5די  אין  : וועט זיין  ומנחה  מוסף  תפילתו  ורההתאת  קרי .1
  -בחדר יצחק מארקאוויטש  מינוט נאך לדוד מזמור    5  /   בחדר קילא   נאך 'לדוד מזמור'  /   אהרן צבי

 . בנין מבצר הכולליםב מנין במתינות  / בחדר דודו
 . אין די גרויסע סוכהאינעם גרויסן שאטער און מינוט נאך 'לדוד מזמור'    5 מוסף ומנחה: תפילת .2
 .רז"ב  היכל  פון  האלוועיאין    /חק שטיבל    /פארטש    אויפןפלעצער:    3די  וועט זיין אין    מנחה:  תפילת .3

פאר די קרית יואל'ע אידן וואס וואוינען    -  .פאר די געסט אין קרן ויואל משה  סעודת יו"ט אחר הקפות: •
 . בבית המדרש הגדול אין חדר דוד, לחם משנהוועט זיין צוגעשטעלט קידוש צו מאכן און    ווייט,

 מוצאי יו"ט נאך די סעודה אפילו פאר מעריב. עפ"י הוראת הדומ"ץ שליט"א קען מען מאכן הבדלה  הבדלה:   •

  .שעה נאך די הקפות און האלב וויי צ צום טיש רבינו שליט"א וועט אי"ה אריינקומען  נעילת החג: •

און    באגלייטן: • הגדול  ביהמ"ד  פון  רבינו שליט"א ערשיינען פארנט  כ"ק מרן  וועט  נאך הבדלה  תיכך 
 . 11:00בערך  אי"ה זיין איבערגעבן ברכת קדשו לכל העם הנאספים. דאס וועט 

  
 

 

* * * 
 

 די חשובע פרויעןספעציעלע אנווייזונגען פאר 
 

זיכערהייט  שעס:דזקערי • צוליב  יאר  ווי  היי  שולי אין  מען  בער  האט  אויך  ,  יאר  ספעציעל  היי 
כדי   ביהמ"ד,  פון  בעק  די  אין  שאטער  גרויסע  א  די    מען אויפגעשטעלט  ברענגען  ארויף  נישט  זאל 

 . פארסירט ווערן(בעזה"ש  )דאס וועט  'קערידזשעס' אין ווייבער שול, און דורכדעם צוברענגען א גרעסערע געדרענג.  
 

  3אלע    אויף  'ענע מחיצותגלאז'ספעציעלע  די  אינסטאלירט  אויך  האט מען  היי יאר    ענע מחיצות:גלאז •
 . )צוליב דעם זענען די לעקטערס אביסל פארלאשן( . קענען בעסער מיטהאלטן יעדער זאלכדי , זייטן

כדי מער פרויען      זייטן  אלע דרייאויף    'פארענטשעס'אויפגעשטעלט  וועט ווערן  אזוי אויך    פארענטשעס: •
 . ביינאכט( שמיני עצרתאויף  אויפגעשטעלט אי"ה  זיין ט שוין)די פארענטשעס ווע  .מיטהאלטןזאלן קענען  

רייע    1  פארבלייבן  פארענטשעס, וועטצוגעשטעלט  זייטן ווי עס וועט זיין    דריי די  אויף    :אהבת קדומים •
   .פרויען, ביטע אויך איבערגעבן דאס פלאץ פאר אנדערע עלטערע די עלטערע פרויען פארבענק,  



 

שטעלט פאר  וועט זיין צוגע,  )כולל זייט(שוהל צפון זייט  -יבעראין די ווי  'נייע אפטיילונג ' אין די    איבערבייס: •
אויך האט מען היי יאר צוגעלייגט קאלטע   .זעצן וכו'צואון זיך אראפ ,געטראנקען און מזונותדי פרויען 

 וואסער צום טרינקן נעבן די נייע ביהכ"ס אויף מעריב זייט.

 . 8:30די זמן פון די הקפות איז בערך   ליל שמיני עצרת: •

 . 10:00 בשעה   זמן שחרית יום שמיני עצרת: •

 .1:45יזכור וועט זיין תיכף נאך קריאת התורה בערך  •

 אהיים גיין תיכף נאך כתר.   ןזאל פרויעןט אז די בע'. מ2:00ם וועט זיין בערך תפילת גש •

נאכמיטאג: • עצרת  נאכן    שמיני  עצרת  שמיני  המדרש  בית  אין  אריין  קומט  שליט"א  רבינו  ווי  אזוי 
 ן צו קענען מיטהאלטן.עגעזעגענען פון די סוכה, וועט די עזרת נשים זיין אפ

און עס וועט פארקומען דער    ,גלייך דערנאך וועט מען דאווענען מעריב אין בית המדרש קינדער הקפות:   •
 ווי די מאמעס וועלן דאס קענען מיטהאלטן אין עזרת נשים.  'קינדער הקפות' הערליכער מעמד פון די 

 . 1:00  בשעה  בערךזמן הקפות   ליל שמחת תורה: •

 . 1:30שעה  ערך בזמן הקפות ב יום שמחת תורה: •

זיך צו זאגן דברי תורה  ווי  אזוי    שטילקייט בשעת דברות קודש:  • עטליכע מאל  רבינו שליט"א פירט 
 : מיט א הארציגע בקשהחשובע פרויען , דעריבער ווענדן מיר זיך צו די  בשעת די הקפות

 
 

 חשובע נשים צדקניות שתחיו: 
 

 

ווען איר זענט אין ווייבער שול בשעת די  ביטע זייט אויפמערקזאם  

זיך   געפונען  טויזענטער אנשי שלומינו הקפות, אז אין בית המדרש 

ווילן מיטהאלטן די דברות קודש פון כ"ק מרן רבינו שליט"א   וואס 

 . און שעפן דערפון חיזוק א גאנץ יאר ,  בשעת די הקפות
 

זיך   זאל  אויסנאם מען  אן  איינעם  יעדן  צו  מיר  דעריבער אפעלירן 

במשך פון די גאנצע צייט וואס רבינו שליט"א '  גענצליך שטיל'האלטן  

כדי מען זאל נישט דארפן שטיל מאכן יעדע   ,איז משמיע דברות קודש

 . און שטערן דעם עולם בשעת די אמירת דברי תורה ,פאר מינוט
 

 

אויב האט    -ווייבער שול!    עפעס וויכטיג צו שמועסן, ביטע זייט מוחל און גייט ארויס פוןאויב האט איר   •

  אייער אחריות איהם ארויסצוטראגן פון ווייבער שול!   סאיר א קליין קינד וואס מאכט א גרידער איז דא 

 .ד"מ הין בי א ביטע ברענגט זיי נישט  , קינדערקליינע אייערע   אויףאויב קענט איר נישט אכטונג געבן  -

פון ווייבער שול )עס איז א   'אלע ווינקלען'די בקשה איז אויך געווענדעט צו די פרויען וואס שטייען אין   •

הערן   דאס  געשטערט  ווערט  ווינקלען  די  ביי  אפילו  שמועסן  פרויען  איינצעלנע  ווען  אפילו  אז  פאקט 

 . איר מאכן אויפמערקזאם שיינערהייטביטע    ,אויב זעהט איר אז אייער שכן האט זיך פארגעסן  קלאר(.

ר שול אויף אלע דריי זייטן, שטיל צו מאכן  אין ווייבעספעציעלע עסקניות  עס זענען געשטעלט געווארן   •

פרויען    געציילטעעס איז נישט קיין יושר אז דורך    בשעת די דברות קודש פון כ"ק מרן רבינו שליט"א.

 זאלן טויזענטער אנשי שלומינו געשטערט ווערן צו הערן די דברי אלקים חיים. 
 



 

  סאטמאר טאין סיגו  הקפותסדר די הייליגע 
 

 החג שמחת תורה שנת תשפ"ג לפ"קנעילת  -כ"ק מרן רבינו שליט"א מ דברות קודשמתוך 
 

 'טע טעג סוכות 2די  א שיינע ירושה 
דער זיידע ז"ל דער עצי חיים האט אמאל  אביסל רעדן פון די הקפות,  כ'וויל  

האט אונז איבערגעלאזט א שיינע ירושה, די    ייטב לב  דער דער זיידע  געזאגט " 
דער ייטב לב האט צוזאמגעשטעלט די הקפות, דאס    - ".  צווייטע טעג סוכות 

הייסט אז ער האט דאס מלקט געווען, עס זענען דא נאך צדיקים וואס האבן  
זיין תכונת הנפש,   מסדר געווען הקפות, יעדער האט דאס מלקט געווען לויט 

דא פון צאנז, פון דינוב, קאזניץ, אלע רבי'ס האבן געהאט א סדר פאר די   ס'איז
וואס    הקפות. דער ייטב לב האט אראפגעלייגט כוחות און ער האט מסדר געווען 

, דער ייטב לב האט אזוי מסדר געווען אז עס זאל  מען זאל זאגן ביי די הקפות 
 נאכדעם זאל קומען די הקפות.זיין א גרויסע הקדמה, און  

האט  אבער   געווען    אויךער  פנים  מסדר  ייטב  אין  הקפות,  די  פאר  זמנים 
דאס  ער  הקפות  אז  ,  שרייבט  די  אן  מען  הייבט  אויפדערנאכט  תורה  שמחת 

כחצות הלילה, און דאס ווערט געפירט ממש ביז פארטאגס, אז ווען מ'דארף  
ממילא  גיין   שנעל,  סעודה  די  עסן  צו  אריינכאפן  מען  דארף  סעודה,  די  עסן 

דאוונט מען שפעט, און מען מאכט די הקפות בייטאג שפעט, און אויך שפעטער  
פארנאכטס דארף מען שנעל אריינכאפן די סעודה. מ'הייבט אן צו זאגן אזוי,  

אי לכם  וואספארא  נו  לכם,  זיין  דאך  דארף  עס  טוב,  יום  דאך  דאס?  ס'איז  ז 
 זאגט ער "עצרת תהיה לכם", מען דארף איינהאלטן דעם לכם.

 גן מהרש"איודו פונעם היילמיס 
און  דער   עצרת  שמיני  טוב  יום  הקפות,  די  אראפגעלייגט  האט  ז"ל  זיידע 

שמחת תורה דארף זיין לכם, וואס מיינט דער לכם? צו מיינט דער לכם, מעדני  
לכם?   מלכים, משקאות עריבות, אזוי אז עס זאל גלאנצן די אויגן, דאס הייסט 

תורה?   די  מיט  און טאנצן  ביהמ"ד שעות ארוכות  אין  צו הייסט לכם, שטיין 
 אוועק געבן די כוחות, דאס קאסט דאך כוחות עצומות.

דער ייטב לב געזאגט אזוי, א גרויסער יסוד צום סדר ההקפות האט ער  האט 
גענומען פונעם זיידן דער ישמח משה. דער ישמח משה האט געטאנצן די הקפות  

מח  אט דאס גענומען פונעם מהרש"א. דער יש ישמח משה ה   דער עות ארוכות.  ש 
געזאגט אז דער מהרש"א    האט ער  איז געווען אן אייניקל פונעם מהרש"א,    משה 

און דער ישמח משה זיין אייניקל    , האט געטאנצט די הקפות עד כלות הנפש! 
אס גענומען  און דער ייטב לב זיין אייניקל האט ד איהם,    האט דאס גענומען פון 

פון אים, ער האט מסדר געווען און צוזאמגעשטעלט א סדר ההקפות, מען האט  
ר' משה נאנאשער ]מבאי ביתו של העצי חיים    - דאס געדרוקט נאך אינדערהיים  

 און אזוי האבן זיך אידן געפירט.  - ז"ל[ האט דאס געדרוקט 

געווארן תרמ"ג, היי יאר  היינט שוין תשפ"ג, דער ייטב לב איז נסתלק ס'איז 

איז הונדערט און פערציג יאר פונעם הסתלקות פונעם ייטב לב. אז ס'קען נאך  
זיין היינט תשפ"ג הונדערט און פערציג יאר נאכ'ן הסתלקות פונעם ייטב לב,  
אז עס זאלן זיך צוזאמגעקומען אזא ציבור גדול לאלפים, און טאנצן דעם סדר  

ז"ל דער ייטב לב האט געוואלט אז מען זאל טאנצן,  ההקפות אזוי ווי דער זיידע  
 אז מען זאל טאנצן די הקפות.  ,און טאקע אזוי האט ער געוואלט 

האב געהערט, דער דברי חיים, דער הייליגער זיידע, מ'האט אים פון ערגעץ  כ'
געהאט א שאלה,   וויאזוי מען זאל פירן די צווייטע טעג, מ'האט  אנגעפרעגט, 

רט אויפ'ן צאנזער נוסח אזוי, "דריי נעכט נישט שלאפן און  האט ער געענטפע 
דריי טעג נישט עסן", דאס הייסט, א גאנצן טאג זאל מען זיין אין ביהמ"ד, און  

 פארנאכטס זאל מען עפעס אריינכאפן עסן.

זיך  כ'  מ'האט  אויפדערנאכט.  רבה  הושענא  פון  התרגשות  מיין  נאך  האב 
, ס'איז געווען ארום האלב צוויי  ת המדרש געשטעלט זאגן תהלים דא אין בי 

אויפדערנאכט, ס'האט געדויערט צוויי שעה, ביז האלב פיר. ס'איז געווען א  
, געפאקט פון האלב צוויי ביז האלב פיר, אסאך הונדערטער  בית המדרש פולע  

 אידן האבן געזאגט תהלים. 

אנדערע  אויף אסאך  אויך    געזאגט תהלים און  געליינט משנה תורה  מ'האט  
אבער אז אזויפיל אידן זאלן  עס איז דאך אזוי פון אריה"ק מסודר.  פלעצער,  

זאגן תהלים פון האלב צוויי ביז האלב פיר אום הושענא רבה. דאס איז דער  
 שבח פונעם ציבור, און איך טוה עס שטארק באוואונדערן.

זעלבע  און   הקפות איז  דאס  די  דאס  מיט  געדרוקט,  איז  הקפה'לעך  די   .
פארקויפט מען אין אלע ספרים געשעפטן און אין אלע מקוואות, אסאך אידן  
ווערן   אופן  אן  פאר  וואס  אויף  אבער  געזאגט.  ווערט  עס  און  דאס,  קויפן 
אפגעראכטן די הקפות? צו ווערט דאס אזוי אפגעראכטן אזוי ווי דער ייטב לב  

 רן די הקפות? האט געוואלט אז מען זאל פי 

אין  וויל   תשפ"ג,  אום  ציבור,  פונעם  לשבח  ברענגען  ארויס  אויך  איך 
אמעריקע אינעם מגושם'דיגן לאנד, זאל זיין אזא ציבור אידן, א גאנצע נאכט  
איז מען אויף, און א גאנצן טאג איז מען געווען אין בית המדרש ביז צום זמן  

 איז געווען שוין נאך די שקיעה. ממש, ווען מען האט געענדיגט די הקפות  

וועל זאגן, ס'איז שוין אויסגעקומען ארויס צו ברענגען דעם פראבלעם,  איך  
יעדע   אין  צוטיילט  ס'איז  אזוי,  איז  מציאות  דער  אז  אנערקענען  טוט  יעדער 

מ מחנה  דער  און  אלקים  מחנה  דער  דא  ס'איז  מחנה  קהלה,  די  גושמים, 
מגושמים האבן אויך געפראוועט שמחת תורה, אבער ס'איז אן אנדערע שמחת  
תורה, ס'מיינט עפעס אנדערש ווי דער שמחת תורה וואס מען האט געזען דא  
אין ביהמ"ד, אמעריקע שטעלט צו ס'זאל זיין מאכלים ערבות מיט משקאות  

 דאס איז שמחת תורה.מיט אלע תענוגים, און מענטשן רעדן זיך איין אז  

בית  אידן זיצן אין  אז  נישט דאס איז שמחת תורה, שמחת תורה איז,  ניין,  
שעות    המדרש  טאנצט  מען  און  דורכגעווייקט,  פארשוויצט,  ארוכות,  שעות 

 .ארוכות מיט אן התלהבות אש, דאס האט דער ייטב לב געוואלט 

 לב'ס תלמידים ביזן היינטיגן טאג  ייטב דעם 
געהייסן  דער   ער האט  געזאגט,  לב האט  זיין מצבה  ייטב  אויף  אויפשרייבן 

"העמיד תלמידים הגונים וישרים", תלמידים איז נישט נאר לדורו, נאר די אלע  
וואס גייען אזוי, און פירן הקפות אויפ'ן סדר ההקפות וואס דער ייטב לב האט  

 .פונעם ייטב לב וחסידים  מסדר געווען, דאס זענען די תלמידים  

דער ייטב לב האט געפרעגט איינעם פון די תלמידים ]וואס איז געווען א כלי  
קודש, און האט געדאווענט פאר'ן עמוד אין די ימים נוראים[, דו וועסט מיך  

ועט אינזינען האבן  אינזינען האבן ביים דאווענען? האט ער געזאגט אז יא, ער ו 
דעם רבי'ן. האט דער ייטב לב אים געפרעגט וואו וועסטו מיך אינזינען האבן?  
געענטפערט ביי "ובכן צדיקים", און דער תלמיד האט זיך ערלויבט   האט ער 
ער   האט  האבן?  אינזינען  מיך  רבי  דער  וועט  וואו  און  צוריקגעפרעגט,  און 

 אזוי האט דער ייטב לב געזאגט.געענטפערט ביי "וחסידים ברנה יגילו",  

מיינט מען דעם ציבור דא, דער ציבור חסידים וואס    ' וחסידים ברנה יגילו ' 
האבן געטאנצן די הקפות פונעם ייטב לב, מיטן סדר פונעם ייטב לב, דאס איז  

אינזינען לב  ייטב  דער  האט  זיי  יגילו,  ברנה  וחסידים  ' ס   וחסידים  זיין  זאל 
ה יגילו, עס זאל טאקע זיין שטענדיג ברנה יגילו, מיט פרייד זאל מען זיך  ברנ 

 פרייען, עס זאל זיין שמחה אין אידישע הייזער, ערליכע אידישע דורות. 

קינדער  ,  אייבערשטער זאל העלפן מ'זאל זיך פרייען איינער מיטן צווייטן דער  
עלטערן מיט די קינדער, זאלן זיך פרייען מיט שמחת  מיט די עלטערן, און די  

אהובים   וחסידים  חכמים  תלמידי  זרעי  וזרע  זרעי  ויהיו  בניהם,  ובני  בניהם 
ערליכע לעכטיגע געבענטשטע אידישע דורות דא אין    ,למעלה ונחמדים למטה
אמעריקע  טריפה'נע  און    , די  קלאמערן  זיך  מען  וועט  הגואל  ביאת  ביז  וואס 

טאנצן די הקפות וואס דער זיידע ז"ל דער ייטב לב האט מסדר געווען. און מיר  
אלע וועלן זיך טיילן מיט די ירושה פונעם ייטב לב, דער זיידע האט געזאגט אז  

 זט א ירושה, דאס איז א ירושה פאר'ן גאנצן ציבור.ער האט געלא 

אייבערשטער זאל העלפן מ'זאל אויס'פועל'ן כל מילי דמיטב, והריקותי  דער  
לכם ברכה עד בלי די, דער אייבערשטער זאל העלפן א גוט געבענטשט געזונט  

.יאר, מ'זאל זוכה זיין צו די גאולה שלימה במהרה בימינו אמן
 



 בס"ד 
 

 

   פטיילונגאפרויען \מענער 
 קרית יואל יצ"ואין  - פאר די צווייטע טעג יום טוב הבעל"ט

 
 

 ציבור מענער און פרויען שיחיו ן ' חשובספעציעלע בקשה צום גאנצן  
 

די צווייטע טעג יו"ט דאהי אין    ן די פארגאנגנע יאר  מיטגעהאלטןב"ה    טהא דער חשובער ציבור  

די דערהויבענע הקפות בצל   צוגעקומען  זיך צוזאמ זענען  ווי    ,אונזער הייליגע שטאט קרית יואל

און    'מענער 'א גרויסע פארקער    ט מיט זיךגדאס האט געברענ  כ"י,ר  וביגאר א גרויסע צהקודש  

די    'פרויען' פונעם  ארום  שטח  דעם    .הגדול  המ"דביגאנצע  יאר    טהאצוליב  היי  אויך  מען 

דורכאויס די גאנצע צייט    'פרויען'און    'מענער' אפטיילנדיג  צום ביהמ"ד    וועגן  אלע טשטעלגעסיאו

 ערובות. תקומען צו קיין צונישט ח"ו עס זאל ן עברענגבעזה"ש  וועטדאס  ,פון די הקפות
 

 

 

 : אנווייזונגען  די פאלגאנדע צו זיך האלטן  זאל  מען  , כל הקהל הקודש מיר בעטן פון 
 

און אריינגאנג צום בית  באשטימטע וועגן  די    'בייגעלייגטע מאפע 'אויף די  עס זענען אנגעצייכנט געווארן   •
  גענצליך וועגן וועלן זיין    אלע   .ליר רויטאקדי    'פרויען', פאר די  קאליר בלוימיט די    ' מענער'פאר די    ,המדרש

 . סידאפגעטיילט און פארמאכט מיט בעריקע 
 

אונטער • שטח  גאנצע  הגדול" מהבי   ןדער  פאר    איז  ,ד  נאר  אויסשליסליך  איז  פרויען' באשטימט  עס   ,'
דארט  בחורים זאלן זיך    אוןמענער    -  .דארט א גרויסע טענט פאר 'קערידזשעס'געווארן  אויפגעשטעלט  

 וועט שטרענג אינפארסירט ווערן. עס    ,בשום אופן נישט דרייען בשעת די הקפות
 

 

זיין נאר צווישן די  וועט  ,  צפון( -מזרח) אין כולל    ד"המצווישן בי   'ווייבער שול'  די  צו  וועג צום אריינגאנגדי   •
 . פאר פרויען אפגעשפארטאון די סוכה וועט זיין  ד"המבנין הכולל און די סוכה. צווישן בי

 

טיילט דורכאויס די שעות פון די  אפגעוועט זיין    ,ד הגדול"אראפ צום ביהמ   'טארק  פילמאר ' פון    ן די וועג •
די אנדערע   (2  ,'פרויען'פאר  נאר  וועט זיין    'ד"ביהמ   ןאונטער'  טרעפ  געווענליכער  יד  (1  ווי פאלגענד:  הקפות

/ ויואל   'ברך משה  שכונת  בחורים פון /  מענער   -   .'מענער' פאר  נאר   וועט זיין 'בנין הכולל' ןאונטער  טרעפ
 ט'. ארקארט פון 'אוהעל ק-די שארט פרובירן צו ניצן אין די זמנים פון די הקפות , זאלן  אד"ג משה'

 

דאס    -  א נייע אריינגאנג צו די ווייבער שולפונעם ביהמ"ד    זייט  זרחאויף מ  בויעטהיי יאר האט מען צוגע •
נומער    -קומט אויס אין די בעק פונעם ביהמ"ד צו די כולל זייט   באזונדערע  די  . )אויף די מאפע  2זעה 

ביי די נייע פליגל אויף די    פאר 'פרויען' יאר ספעציעל צוגשעטעלט    2וואס מען האט די לעצטע  אריינגאנג  
 פאר די פרויען(. אין באניץ , וועט היי יאר נישט זיין מערב( -)דרוםרעכטע זייט פון ביהמ"ד  

  נישט אפשטעלן אויף אלע וועגן ביים גיין און קומען בכלל  מיידלעך    און  מדרכי הצניעות זאלן זיך פרויען  •
 די 'קאמיוניטי פארקינג לאט'. אויף הגדול   ת המדרשקעגן איבער בי ובפרט  ,צום ביהמ"ד

 

 ווי פאלגענד:  די שעות פון די הקפות זענען
 
 

   5:00ביז    12:00פון :  ביינאכט  תורה   שמחת     /   12:00ביז   7:00פון   :ביינאכט  יני עצרת שמ 
 6:30ביז    12:30פון :  בייטאג   תורה   שמחת 

 

 

 והיה מחנינו קדוש! 

דורכגאנג נאר פאר פרויען 
צו אריינגאנג  1  אין  2 

דורכגאנג נאר פאר פרויען




